
03.12.2020 
N 01/8-3/17851-2020
	Նախագծի վերաբերյալ առարկություններ չկան:
	Ընդունվել է ի գիտություն:
	

	ՀՀ տարածքային կառավարման և ենթակառուցվածքների նախարարություն 
04.12.2020 
N ՍՊ/23.3/33805-2020
	Նախագծի վերաբերյալ դիտողություններ և առաջարկություններ  չկան:

	Ընդունվել է ի գիտություն:
	

	ՀՀ մարդու իրավունքների պաշտպան 03.12.2020 
N 01/12․4/5543-20
	Նախագծով հաստատված հավելվածով սահմանված են 2021 թվականին ընտանեկան և սոցիալական նպաստների ու հրատապ օգնության վճարման համար ՀՀ պետական բյուջեից սպասվող ֆինանսական միջոցների չափերը՝ ըստ սոցիալական աջակցության տարածքային գործակալությունների (բաժինների): 2021 թվականի համար բյուջեից սպասվող ֆինանսական աջակցության ընդհանուր չափը Նախագծով սահմանվել է 36,680,090,700 ՀՀ դրամ, որը 547,054 ՀՀ դրամով պակաս է 2020 թվականի համար նախատեսված չափից: Ֆինանսական աջակցության ընդհանուր չափը բաշխվել է ըստ սոցիալական աջակցության տարածքային գործակալությունների (բաժինների):
Հարկ է նկատել, որ 2020 թվականի համեմատությամբ տարբերություններ կան նաև ըստ սոցիալական աջակցության տարածքային գործակալությունների (բաժինների) սպասվող ֆինանսական աջակցության չափերի միջև: Օրինակ՝ 2020 թվականին ՀՀ Գեղարքունիքի մարզի սոցիալական աջակցության տարածքային մարմնին հատկացվել է 5,281,132,291.0 ՀՀ դրամ, մինչդեռ 2021 թվականին, ըստ նախագծի, ՀՀ Գեղարքունիքի մարզի սոցիալական 5,169,106,147.7 ՀՀ դրամ: 
Ավելին՝ Նախագծի հիմնավորումներում նշվում է, որ Նախագծով առաջարկվում է ընտանեկան և սոցիալական նպաստների չափերը, ինչպես նաև անապահովության միավորը 2021 թվականին սահմանել 2020 թվականի համար սահմանված չափով՝ հիմնվելով ՀՀ 2021 թվականի պետական բյուջեի նախագծի մշակման փուլում ընտանեկան և սոցիալական նպաստների ու հրատապ օգնության գծով ծախսերի և հաշվարկների հիմքում ընկած ենթադրությունների վրա: 2019 թվականի հունվարի 24-ի թիվ 50-Ն որոշման մեջ 2020 թվականին իրականացված փոփոխությունների արդյունքում 2020 թվականին ընտանեկան նպաստի և սոցիալական նպաստի համար ընտանիքների անապահովության սահմանային միավորի մեծությունը սահմանվել է 28.00: Նախագծով ընտանեկան և սոցիալական նպաստի իրավունք տվող անապահովության սահմանային միավորը 2021 թվականին նախատեսվում է թողնել անփոփոխ:
Հարկ է նկատել, որ սահմանային միավորը 28.00 միավոր սահմանելու արդյունքում ընտանիքիների անապահովության գնահատման համակարգում ընդգրկված շահառուների շրջանակն ընդլայնվել է: 2021 թվականին սահմանային միավորը նույնիսկ անփոփոխ թողնելու դեպքում շահառուների շրջանակն առնվազն չի նվազի:
Ուստի, վերը նկարագրված գործոնները հաշվի առնելով՝ ըստ սոցիալական աջակցության տարածքային գործակալությունների (բաժինների)՝ 2021 թվականին ընտանեկան և սոցիալական նպաստների ու հրատապ օգնության վճարման համար ՀՀ պետական բյուջեից սպասվող ֆինանսական միջոցների չափը հիմնավորման կարիք ունի նաև ընտանիքների անապահովության սահմանային միավորն անփոփոխ թողնելու պարագայում:
Գտնում ենք, որ Նախագծի հիմնավորումներում անհրաժեշտ է ներկայացնել առնվազն ծանրակշիռ փաստարկներ, որոնցով կպատճառաբանվեր սոցիալական աջակցությանն ուղղված միջոցների չափի բավարար լինելը: 
Նախագծի հիմնավորումներում առկա չեն ընտանեկան և սոցիալական նպաստների ու հրատապ օգնության վճարումներին ուղղված ՀՀ պետական բյուջեից ֆինանսական միջոցների նախատեսման չափանիշներ, այդ միջոցների չափի վրա ազդեցության գործոններ:
Ընտանեկան և սոցիալական նպաստների ու հրատապ օգնության վճարման համար սպասվող ֆինանսական միջոցների չափի ընտրության և ըստ սոցիալական աջակցության տարածքային գործակալությունների (բաժինների)' այդ ֆինանսական միջոցների տարբերակման հարցի հիմնավորումն առանցքային է սոցիալական աջակցության տրամաղրման հասցեականության տեսանկյունից: Այդ նպատակով մինչ նախագծի ընդունումը պետք է հաշվի առնվեն ինչպես անապահովության գնահատման համակարգում հաշվառված անձանց մասին տեղեկությունները, այնպես էլ 2020 թվականին երկրում առկա և սպասվելիք մարտահրավերները: Մասնավորապես' նոր կորոնավիրուսի (COVID-19) համավարակով, Ռազմական դրությամբ ու պատերազմի հետևանքներով պայմանավորված սոցիալ֊տնտեսական մի շարք գործոններ: Հակառակ դեպքում, չի կարող ապահովվել ակնկալվող արդյունքը՝ ընտանեկան, սոցիալական նպաստների, հրատապ օգնությունների նշանակման և վճարման բնականոն ընթացքը:
Օրինակ, եթե դիտարկենք ՀՀ Գեղարքունիքի մարզը, մարզում բնակչության անապահովության հարցը, պետք է հաշվի առնել մի շարք գործոններ: Գաղտնիք չէ, որ մարզում շատ է արտագնա աշխատանքի մեկնողների քանակը և շատերն իրենց ապրուստը վաստակում են արտագնա աշխատանքի միջոցով: Արտագնա աշխատանքի մեկնող շատ քաղաքացիներ նոր կորոնավիրուսի (COVID-19) համավարակով պայմանավորված' 2020 թվականի ընթացքում հնարավորություն չեն ունեցել մեկնել արտագնա աշխատանքի: Արդյունքում՝ սպասվում է ընտանիքների անապահովության ցուցանիշի փոփոխություն: Գեղարքունիքի մարզը տուժել է նաև 2020 թվականի սեպտեմբերի 27-ի Աղրբեջանի սանձազերծած պատերազմի հետևանքով: Շատ սոցիալական խնդիրներ ի հայտ են գալու նաև պատերազմական գործողությունների արդյունքում Վարդենիսի տարածաշրջանի հարակից Քարվաճառի շրջանն Ադրբեջանի վերահսկողության տակ անցնելու հետևանքով: Հայաստանն Արցախին կապող ռազմավարական նշանակության միջպետական ճանապարհը (Քարվաճառի ճանապարհը) անցնում է ՀՀ Գեղարքունիքի մարզով, որի արդյունքում առկա են նպաստավոր պայմաններ ձեռնարկատիրական գործունեության համար: Քարվաճառի հանձման արդյունքում հիշյալ ճանապարհը կորցրել է իր նշանակությունը, ինչի պատճառով ժամանակի ընթացքում կարելի է կանխատեսել բազմաթիվ աշխատատեղերի կրճատում: Այդ նույն պատճառով կարելի է կանխատեսել նաև Վարդենիս քաղաքի գյուղատնտեսության և հանքարդյունաբերության ծանր վնասներ: Մասնավորապես՝ կորսվել են մեծ քանակությամբ արոտավայրեր, Սոթքի հանքավայրի հետագա շահագործման հարցն անորոշ է: Ըստ տեղեկությունների՝ Սոթքի հանքավայրում Վարդենիսի տարածաշրջանից աշխատում է շուրջ 800 մարդ, իսկ Արարատի ոսկու կորզման ֆաբրիկայում՝ շուրջ 800 մարդ, որտեղ վերամշակվում է Սոթքի ոսկու հանքավայրից բերված հանքաքարը: Նշված մարտահրավերները նույնպես ազդելու են մարզերի բնակիչների սոցիալական վիճակի վրա:
Պետք է դիտարկել նաև 2020 թվականի սեպտեմբերի 27-ից 44 օր տևած մարտական գործողությունների արդյունքում Արցախից մեծ թվով մարդկանց Հայաստան տեղափոխվելու և մշտական բնակություն հաստատելու հնարավորությունը: Տեղափոխված շատ ընտանիքներ չնայած փաստացի բնակվել են Արցախում, սակայն ունեցել են ՀՀ հաշվառում: Հայաստանում հաշվառված այդ ընտանիքները Հայաստանում մշտական բնակություն հաստատելու դեպքում հնարավորություն են ունենալու ընդգրկվել անապահովության գնահատման համակարգում և դառնալ շահառու: Նշվածը նույնպես լրացուցիչ սոցիալական պարտականություններ է առաջացնելու պետության համար:
Նախագծում նշված է, որ կատարվում է տեխնիկական փոփոխություն (2020 թվականը փոխարինվում է 2021 թվականով), մինչդեռ նախագիծը պարունակում է վատթարացնող դրույթներ, այն է՝ ՀՀ պետական բյուջեից սպասվող ֆինանսական միջոցների հատկացումների նվազումը, որն ազդելու է բնակչության կարիքավոր խմբերի վրա:
Կարծում ենք, որ ըստ սոցիալական աջակցության տարածքային գործակալությունների (բաժինների)՝ 2021 թվականին ընտանեկան և սոցիալական նպաստների ու հրատապ օգնության վճարման համար ՀՀ պետական բյուջեից սպասվող ֆինանսական միջոցների հաւրկացումների նվազեցումը պետք է հիմնավորվի ծանրակշիռ փաստարկներով՝ նկատի ունենալով երկրի առջև ծառացած մարտահրավերները:
	Առաջարկությունն ընդունվել է ի գիտություն: 

Ընտանեկան նպաստի, սոցիալական նպաստի և հրատապ օգնության վճարման համար անհրաժեշտ ֆինանսական միջոցների պահանջը 2021 թվականի համար գնահատվել է ՀՀ 2021-2023 ՄԺԾԾ և  ՀՀ 2021 թվականի պետական բյուջեի նախագծի մշակման փուլում:
Ըստ սոցիալական աջակցության տարածքային գործակալությունների (բաժինների)՝ 2021 թվականին ընտանեկան և սոցիալական նպաստների ու հրատապ օգնության վճարման համար ՀՀ պետական բյուջեից սպասվող ֆինանսական միջոցների հատկացումների նվազեցումը 2020 թվականի նկատմամբ պայմանավորված է տարեկան գումարի նվազմամբ՝ 2021թ. համար նախատեսվել է 36.7 մլրդ դրամ՝ 2020թ. 37.2 մլրդ դրամի դիմաց: 

Իսկ ընտանեկան նպաստի, սոցիալական նպաստի և հրատապ օգնության գծով ծախսերի՝  ՀՀ 2021 թվականի պետական բյուջեի նախագծով առաջարկված տարեկան ցուցանիշը սույն նախագծի շրջանակներում ենթակա չէ քննարկման (hիմնավորման):

	

	ՀՀ արդարադատության նախարարություն
29.12.2020 
N /27.1/29863-2020
	Ի պատասխան Ձեր 2020 թվականի դեկտեմբերի 8-ի թիվ 
ՄԱ/ԱԳ-2-4/64861-2020 գրության` կից ներկայացնում ենք «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	«Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն:

